
Фавқулодда вазият режимида:
             «Маҳалла фуқаро муҳофазаси» тизими 
             раҳбарияти, туман раҳбарияти, 
             тегишли ташкилотларнинг навбатчи 
хизматлари ва аҳолига фавқулодда вазият 
ҳақида тезкор хабар берилади.

            Фавқулодда вазият ўчоғига вазиятни 
            баҳолаш учун разведка гуруҳи 
            юборилади.

             «Маҳалла фуқаро муҳофазаси» тизими 
             куч ва воситалари билан дастлабки 
             қидирув-қутқарув ишларини бошлаш, 
уларни таъминлаш ва назорат қилиш ташкил 
этилади. Аввало кўнгилли ёнғин-қутқарув-
чилар энг кўп зарар кўрган кўча ва хонадон-
ларга йўналтирилади, у ерда фавқулодда 
вазият ўчоғи чегараланади ва дастлабки 
хавф омиллари бартараф этилади.

             Аҳоли хавфсиз жойларга эвакуация 
             қилинади ва озиқ-овқат, сув, кийим-
             кечак ҳамда биринчи зарур воситалар 
билан таъминланади. Бунга аёллар учун 
гигиена воситалари, болалар овқати, 
кексалар учун дори-дармонлар ҳам киради. 
Тадбирлар алоҳида “Эвакуация режаси” 
асосида амалга оширилади.

             Ҳаётий муҳим инфратузилма 
             объектларини (трансформатор 
             пунктлари, ичимлик суви қудуқлари, 
газ тақсимлаш пунктлари) тиклаш, шунинг-
дек, ижтимоий соҳа объектлари фаолиятини 
қайта йўлга қўйиш бўйича зудлик билан 
чоралар кўрилади.

             Қишлоқ хўжалигини ҳимоя қилиш 
             мақсадида чорва хавфсиз ҳудудларга 
             кўчирилади, ем-хашак ва сув билан 
таъминланади, зарурат бўлса, ветеринария 
хизмати тавсияларига асосан юқумли 
касалликларга қарши эмланади.

Доимий фаолият 
режимида:

Юқори тайёргарлик режимида:
             Фаоллар (кўчабошилар) ўзларига 
             бириктирилган кўчаларда яшовчи 
             аҳолини зудлик билан хабардор 
қиладилар.

             Аҳолини огоҳлантириш маҳалла 
             масжидларининг овоз кучайтир-
             гичлари, шунингдек, ички ишлар 
органларининг энг яқин таянч пункти 
патруллик хизмати орқали ҳам амалга 
оширилади.

              «Маҳалла фуқаро муҳофазаси» 
              раҳбарияти кўнгилли қутқарувчилар 
              ва бошқа тузилмалар фаолиятини 
мувофиқлаштиради. Хавф зоналарининг 
чегаралари, шунингдек, хавф остида бўлган 
аҳоли (хонадонлар) сони аниқлаштирилади.

              Юзага келган хавфни бартараф этиш 
              бўйича чоралар, уларнинг муддати 
              ва масъуллари белгиланади.

             Фожиаларнинг олдини олиш бўйича 
             олиб борилаётган ишлар тўғрисида 
             МФЙ раҳбарияти, маҳаллий ҳокимият 
ва масъул ташкилотларга мунтазам ахборот 
бериш тартиби ўрнатилади.

             Зарурат туғилганда эвакуация 
             қилинган аҳоли учун вақтинчалик 
             жойлаштириш пунктлари тайёрланади, 
бунда аёллар ва болалар, кексалар ва ноги-
ронлиги бўлган шахслар учун алоҳида ва 
қулай шароитлар яратилади.

              Эвакуация тадбирларини 
              таъминлаш учун транспорт 
              воситалари тайёрланади.

             Кучли шамол (бўрон), кўчки ёки тош 
             ўпирилишлари оқибатларини камай-
             тириш мақсадида барча кўнгилли 
қутқарувчилар тузилмалари аниқ участка-
ларга бириктирилади, у ерда бажариладиган 
ишлар ҳажми белгиланади.

            Ҳар бир хавфли ҳудуд (кўча) учун 
            маҳалла фаолларидан масъул шахс 
            тайинланади, унга алоқа ва ахборот 
алмашиш учун ёрдамчи бириктирилади.

             Маҳалла вакиллари фавқулодда 
             вазиятларда аҳолига зарур чоралар 
             ҳақида мунтазам маълумот бериб 
борадиган масъул шахсларни (маҳалла 
фаолларини) тайинлайди. Фаоллар орасида 
эркаклар ҳам, аёллар ҳам бўлиши муҳим. 
Бу барча аҳолига уларнинг эҳтиёж ва 
талабларидан келиб чиқиб, тушунарли 
маълумот етказишни таъминлайди.

             Ҳар бир маҳалла хавфли ҳудудлар 
             кўрсатилган, ФВВ томонидан 
             тасдиқланган хавф харитасини 
ишлаб чиқади. Унда аёллар ва болалар, 
кексалар, ногиронлиги бўлган шахслар 
каби ҳимояга муҳтож гуруҳлар яшайдиган 
жойлар алоҳида белгиланади.

             Ҳар бир маҳалла эвакуация 
             режасини тузади ва фавқулодда 
             вазиятларда аҳолининг тўпланиш 
пунктларини (мактаблар, спорт заллари 
ва бошқалар) белгилайди. Режада ушбу 
жойларга олиб борувчи йўналишлар 
аёллар ва болалар, ҳомиладор аёллар, 
кексалар ва ногиронлиги бўлган шахслар 
учун қулайлиги инобатга олинган ҳолда 
кўрсатилади.

             Аҳоли мунтазам равишда ўқув 
             семинарларида ва амалий 
             машғулотларда фаол иштирок этади.

             Аҳолига тегишли қишлоқ хўжалиги 
             ҳайвонлари зарар етказувчи омил-
             лардан ҳимоя қилиш учун хавфсиз 
ҳудудларга олиб чиқилади, уларнинг 
вакцинацияси бўйича муддат ва ҳажмлар 
аниқлаштирилади.

             Эҳтимолий сел ва тошқинларнинг 
             эркин ўтишини таъминлаш учун ички
             ва хўжаликлараро ариқ ва зовурлар 
тозаланади, уй дарвозалари қум тўлдирилган 
қоплар билан мустаҳкамланади, кўчага 
қараган заиф деворлар ҳам мустаҳкамланади.

             Аёллар, эркаклар ва болаларнинг 
             ўзига хос эҳтиёжларини инобатга 
             олган ҳолда дори-дармон, озиқ-овқат, 
ичимлик суви, индивидуал ҳимоя воситалари 
ва гигиена буюмларининг захиралари 
яратилади.

            МФЙ биносида кеча-кундуз 
            навбатчилик ташкил этилади. 
            Навбатчилар амалга оширилган 
тадбирлар ҳақида маълумот тўплайди, 
умумлаштиради ва тегишли ташкилотларга 
етказади.

